
	Annotatsiya. Mazkur maqolada jahon sport ta’limi tizimining raqamlashtirish jarayonlari sharoitida sport fanlari bo‘yicha xalqaro ta’lim dasturlarini loyihalash tajribasi tahlil qilinadi. Tadqiqot doirasida Loughborough, Queensland va Toronto universitetlari o‘quv dasturlari qiyosiy o‘rganilib, sport nazariyasi hamda sport metrologiyasini o‘qitishdagi zamonaviy tendensiyalar aniqlangan. Kontent va bibliometrik tahlil natijalariga ko‘ra, an’anaviy sport metrologiyasidan sun’iy intellekt va katta ma’lumotlar asosidagi “sport faoliyati tahlili” yo‘nalishiga o‘tish kuzatilmoqda. Shuningdek, O‘zbekiston sport ta’limi tizimida raqamlashtirish va hududiy ixtisoslashuv orqali xalqaro standartlarni joriy etish imkoniyatlari asoslab berilgan. Xulosa sifatida milliy dasturlarda IT-kompetensiyalarni rivojlantirish va innovatsion modullarni joriy etish zarurligi ta’kidlangan.

	Анализ мировых образовательных программ по физическому воспитанию и спортивным дисциплинам: опыт топ-300 университетов и перспективы Узбекистана

	

	Аннотация. В данной статье анализируется опыт проектирования международных образовательных программ по спортивным наукам в условиях цифровизации мировой системы спортивного образования. В рамках исследования проведён сравнительный анализ учебных программ университетов Лафборо, Квинсленда и Торонто, что позволило выявить современные тенденции преподавания теории спорта и спортивной метрологии. Результаты контент- и библиометрического анализа показывают переход от традиционной спортивной метрологии к междисциплинарному направлению «анализ спортивной деятельности» с использованием технологий искусственного интеллекта и больших данных. Также обоснованы возможности внедрения международных стандартов в системе спортивного образования Узбекистана на основе цифровизации и региональной специализации. В заключение подчёркивается необходимость развития IT-компетенций и внедрения инновационных модулей в национальные образовательные программы.

	Analysis of global educational programs in physical 
education and sports disciplines: experience of the top-300 QS/THE universities and prospects of Uzbekistan

	

	Annotation. This article analyzes the experience of designing international educational programs in sports sciences under the conditions of digital transformation in the global sports education system. The study presents a comparative analysis of the curricula of Loughborough, Queensland, and Toronto universities, identifying modern trends in teaching sports theory and sports metrology. The results of content and bibliometric analysis indicate a shift from traditional sports metrology to an interdisciplinary field of “sports performance analysis” based on artificial intelligence and big data technologies. Furthermore, the opportunities for implementing international standards in Uzbekistan’s sports education system through digitalization and regional specialization are substantiated. The study concludes by emphasizing the need to develop IT competencies and introduce innovative modules into national educational programs.

KIRISH
Sport ta’limining zamonaviy paradigmasi tubdan oʻzgardi: u jismoniy tayyorgarlik boʻyicha amaliy fandan biologiya, fizika, sotsiologiya va axborot texnologiyalarini birlashtirgan kompleks ilmiy sohaga aylandi[13]. Ushbu transformatsiyaning markazida jismoniy “faollikni aholi salomatligi va inson kapitalining yuqori mahsuldorligini ta’minlovchi asosiy omil sifatida tushunish yotadi. QS World University Rankings by Subject[2] va ShanghaiRanking[14] kabi global universitetlar reytinglari ta’lim dasturlarining sifati va innovatsionligining koʻrsatkichi boʻlib, butun dunyodagi institutlar uchun rivojlanish vektorini belgilab bermoqda.
Markaziy Osiyo va Sharqiy Yevropada tarixan shakllangan «Jismoniy tarbiya nazariyasi va metodikasi» maktabi bugungi kunda anglo-sakson modelidagi «Sport Science» (Sport fani) tizimiga integratsiyalashish zaruriyatiga duch kelmoqda[3, 4, 5, 6]. Asosiy farq oʻlchovlarga boʻlgan yondashuvda namoyon boʻladi. Agar klassik sport metrologiyasi vaqtni aniq oʻlchash (xronometraj) va oddiy pedagogik testlarga e’tibor qaratgan boʻlsa, zamonaviy Gʻarb modeli «Performance Analysis» — biosensorlar, videoanalitika va sun’iy intellekt yordamida tashqi hamda ichki yuklamalarni uzluksiz monitoring qilishga tayanadi[8, 9, 12, 15].
Oʻzbekiston Respublikasida ushbu jarayon Prezident Sh.M. Mirziyoyevning 2020-yil 24-yanvardagi PF-5924-sonli Farmoni [1] hamda unda tasdiqlangan 2025-yilgacha jismoniy tarbiya va sportni rivojlantirish konsepsiyasi [10] orqali institutsionallashtirildi[11]. Mazkur hujjat sohani raqamlashtirish [7], ta’lim sifatini oshirish va mutaxassislar kompetensiyasini baholashning xalqaro standartlarini joriy etish boʻyicha ulkan vazifalarni belgilab beradi. Dunyoning Top-300 universitetlari tajribasini tahlil qilish[3, 4, 5, 6] ushbu davlat vazifalarini amalga oshirishning aniq mexanizmlarini ishlab chiqish imkonini beradi.

METODLAR 
Tadqiqotning empirik bazasini xalqaro akademik reytinglarda (QS Top-300) yetakchi o‘rinlarni egallagan Loughborough, Queensland va Toronto universitetlarining ixtisoslashtirilgan o‘quv dasturlari (sillabuslari) bo‘yicha o‘tkazilgan qiyosiy-institutsional tahlil tashkil etadi [3, 4, 5]. Metodologik yondashuvning fundamental negizi sifatida fanlararo integratsiya va o‘quv jarayonini modulli loyihalashtirish prinsipi tanlab olingan bo‘lib, mazkur paradigma sport metrologiyasini an’anaviy tavsifiy (descriptive) fan darajasidan miqdoriy ma’lumotlarga asoslangan, prognozlashtiruvchi (predictive) va analitik funksiyalarni bajaruvchi kompleks siklga transformatsiya qilishni ko‘zda tutadi.

NATIJALAR VA MUHOKAMA 
2025-yilgi QS World University Rankings by Subject natijalari «Sports-Related Subjects» (Sport bilan bog‘liq fanlar) yo‘nalishi bo‘yicha Buyuk Britaniya, Avstraliya va Kanada universitetlarining global akademik makonda barqaror ustunligini ko‘rsatmoqda [2,16,17]. Loughborough University (Lboro) ketma-ket to‘qqizinchi yil birinchi o‘rinni egallab turibdi. Bu natija nafaqat ta’lim sifati, balki ish beruvchilar o‘rtasidagi yuqori nufuz va ilmiy ishlardan iqtibos keltirish indeksining (citations per paper) favqulodda yuqoriligi bilan asoslanadi [3,18,19].
1-jadval 
Sport sohasidagi jahon reytingi yetakchilari (QS 2025 tahlili)
	Universitet nomi
	Mamlakat
	Umumiy ball
	Akademik nufuz
	Ish beruvchilar nufuzi

	Loughborough   University
	Buyuk Britaniya
	94.7
	100.0
	97.1

	University of Queensland
	Avstraliya
	92.7
	99.5
	88.9

	University of Sydney
	Avstraliya
	92.3
	100.0
	87.7

	University of Toronto
	Kanada
	90.9
	88.0
	82.2

	University of British Columbia
	Kanada
	90.2
	93.2
	86.7

	University of Melbourne
	Avstraliya
	88.6
	96.0
	89.2

	University of Florida
	AQSH
	87.1
	87.4
	88.7



1-jadval ma’lumotlarining qiyosiy tahlili shuni ko‘rsatadiki, akademik yetakchilik ilmiy tadqiqotlar va amaliy o‘qitishning o‘zaro integratsiyasi bilan to‘g‘ridan-to‘g‘ri korrelyatsiya hosil qiladi:
 Avstraliyaning Queensland va Sydney universitetlari sport tibbiyoti, biomexanika va yuqori natijalar fiziologiyasiga yo‘naltirilgan fundamental investitsiyalari hisobiga yuqori o‘rinlarni egallaydi[4]. Ularning o‘quv dasturlarida «Performance Analysis» (natijaviylik tahlili) fani asosiy o‘rin tutadi.
 Kanada oliy ta’lim muassasalari (Toronto, UBC) sportni nafaqat jismoniy faoliyat, balki ijtimoiy siyosat, inkluzivlik va aholi salomatligini boshqarish instrumenti sifatida o‘rganadi (Kineziologiya modeli)[5].
 Reyting yetakchilarining umumiy baliga eng katta ta’sir ko‘rsatuvchi omil – bu tadqiqotlarning xalqaro ilmiy bazalardagi (Scopus, Web of Science) faolligidir. Masalan, Loughborough universitetining tadqiqotlari sportdagi raqamli texnologiyalar va sun’iy intellekt (AI) integratsiyasiga qaratilgan bo‘lib, bu zamonaviy sport fanining (Sport Science) global trendlariga to‘liq mos keladi[8, 12,20].
O‘zbekiston Respublikasining PF-5924-sonli Farmoni doirasida ushbu Top-300 universitetlari tajribasini o‘rganish, milliy ta’lim standartlarini «Sport Science» modeliga transformatsiya qilishning metodologik asosi bo‘lib xizmat qiladi[1, 10,22]. Bu, ayniqsa, kadrlar tayyorlashda nafaqat pedagogik, balki muhandislik-texnologik va biotibbiy kompetensiyalarni shakllantirishda muhim ahamiyatga ega.
Loughborough University va University of Queensland o‘quv dasturlarini (sillabuslarini) qiyosiy o‘rganish tabiiy va ijtimoiy fanlar o‘rtasidagi muvozanatni saqlaydigan aniq modulli strukturani namoyon etadi [3, 4, 21]. «Sport and Exercise Science» bakalavriat dasturlari tarkibiga bizning milliy amaliyotimizda «Sport nazariyasi» va «Metrologiya» fanlari o‘rtasida taqsimlangan bloklar kiradi, biroq G‘arb modelida ular yagona «Performance Analytics» (Natijaviylik tahlili) sikliga integratsiya qilingan [13,23,24].
«Performance Analytics» (Natijaviylik tahlili) – bu sportchining harakat faoliyati, fiziologik holati va taktik ko‘nikmalarini ilg‘or raqamli texnologiyalar yordamida yig‘ilgan ob’ektiv ma’lumotlar asosida kompleks baholovchi va prognozlashtiruvchi innovatsion ilmiy-amaliy yo‘nalishdir. Ushbu o‘quv sikli an’anaviy o‘lchov usullaridan mutlaqo farq qilib, o‘zida videoanalitika, biomexanik datchiklar, inersial sensorlar hamda sun’iy intellekt algoritmlari yordamida olingan katta hajmdagi ma’lumotlarni (Big Data) real vaqt rejimida qayta ishlash metodikasini mujassam etadi. Agar klassik sport metrologiyasi asosan o‘tgan musobaqa natijalarini qayd etish va oddiy pedagogik statistikaga tayansa, natijaviylik tahlili ma’lumotlar fani (Data Science) kineziologiya va mashqlar fiziologiyasini yagona tizimga birlashtirgan holda sportchining har bir qadami, kuch sarfi hamda tiklanish dinamikasini matematik modellashtiradi. Uning fundamental maqsadi shunchaki raqamlarni hisoblash emas, balki aniqlangan yashirin qonuniyatlar asosida harakat texnikasidagi kamchiliklarni topish, kutilayotgan jarohatlar xavfini oldindan bashorat qilish hamda murabbiylarga mashg‘ulot jarayonini individuallashtirish uchun bevosita ilmiy asoslangan, tezkor strategik qarorlar qabul qilish imkonini beruvchi yaxlit analitik xulosalarni taqdim etishdan iboratdir.
I. Biofizik va metrologik klaster. Ushbu klaster mutaxassis tayyorlashning fundamental asosi bo‘lib, inson organizmi va uning tashqi yuklamalarga bo‘lgan reaksiyalarini o‘lchash bilan bog‘liq fanlarni o‘z ichiga oladi:
Queensland universitetida BIOL1900 «Biophysical Development, Measurement and Assessment» moduli talabalarga ilg‘or metrologik standartlar asosida jismoniy ko‘rsatkichlarni miqdoriy baholash (quantitative assessment) usullarini o‘rgatadi [4]. Klassik pedagogik nazoratdan farqli o‘laroq, bu yerda o‘lchovlar biologik va fizik qonuniyatlar kesishmasida olib boriladi, bu esa olingan ma’lumotlarning validligini oshiradi.
II. Matematik modellashtirish va dinamik tizimlar. Zamonaviy sport ta’limi tizimida matematik tayyorgarlik an’anaviy yordamchi fan doirasidan chiqib, alohida fanlararo kurslar ko‘rinishida shakllanmoqda, xususan Loughborough universitetining «Mathematics and Sport Science» dasturi doirasida sport harakatlarini modellashtirish uchun asimptotik metodlar va dinamik tizimlarni qo‘llash ustuvor yo‘nalish etib belgilangan [3, 12, 24]. Bunday yondashuv natijasida sport metrologiyasi tavsifiy (descriptive) bosqichdan murakkab jarayonlarni oldindan aytib beruvchi prognozlashtiruvchi (predictive) xarakterga o‘tmoqda, bu esa o‘z navbatida harakatlar biomexanikasini aniq fizik-matematik qonuniyatlar asosida tahlil qilish imkonini beradi. Masalan, tenzoplatformada sakrash harakatini amalga oshirayotgan sportchining lahzali quvvatini “P” aniqlash tayanch reaksiya kuchining vertikal tashkil etuvchisi “F” va massa markazining tezligi “v” o‘rtasidagi bog‘liqlikni ifodalovchi P(t)=F(t) ∙ v(t) tenglamasi orqali amalga oshiriladi. Bunda ob’ektning tezligi tezlanish ma’lumotlarini vaqt bo‘yicha integrallash, ya’ni v(t)=∫a(t) dt amali orqali hisoblanishi sport metrologiyasining sof pedagogik nazoratdan muhandislik-texnologik diagnostika darajasiga ko‘tarilganligini hamda o‘quv jarayonida fundamental fanlar integratsiyasi naqadar muhimligini ko‘rsatadi [12, 13].
Yugurish dinamikasini akademik darajada tahlil qilish uchun quyidagi gipotetik (faraziy) misolni ko‘rib chiqamiz. Bu misol sport metrologiyasida sportchining mexanik quvvati va bajargan ishini hisoblash algoritmini amaliyotda qo‘llashni ko‘rsatib beradi.
Sportchining tezlanish fazasi quyidagicha tahlil qilinadi:
1. Dastlabki ma’lumotlar (Input Data):
- saportchi massasi “m”: 75 kg;
- harakat vaqti “t”: “0” dan “3” soniyagacha (startdan keyingi dastlabki tezlanish);
- o‘lchangan tezlanish “a”: O‘zgarmas    deb qabul qilamiz (amaliyotda bu ko‘rsatkich datchiklardan olinadi);
- boshlang‘ich tezlik: 0 m/s (tinch holatdan boshlash).
Hisoblash bosqichlari (Algorithm Execution):
1. Lahzali tezlikni aniqlash “v”:
Sportchining 3-soniyadagi tezligini aniqlash uchun tezlanishni vaqt bo‘yicha integrallaymiz:

  (1)

                        (2)

2. Lahzali mexanik quvvatni hisoblash “P”:
Har bir lahzada sportchi sarflayotgan quvvat uning massasi, tezlanishi va tezligi ko‘paytmasiga teng. 3-soniyadagi quvvat:
   (3)
     (4)
3. Jami mexanik ishni aniqlash “W”:
3 soniya davomida bajarilgan jami ish quvvat funksiyasining vaqt bo‘yicha integralidir. Quvvat funksiyasini P(t)= m ∙ a ∙ (a ∙ t)ko‘rinishida ifodalash mumkin:

 = (5)

  (6)

Ilmiy-metodik xulosa (Scientific Interpretation):
Ushbu hisoblash algoritmi sport fanida quyidagi strategik vazifalarni bajarishga imkon beradi:
Mexanik samaradorlik (Running Economy): Agar sportchi xuddi shu masofani bosib o‘tish uchun ko‘proq “W” jismoniy ish sarflasa, demak uning yugurish texnikasi noeffektiv hisoblanadi.
Metabolik quvvat: Hisoblangan  506.25 W mexanik quvvatni sportchining kislorod iste’moli   bilan solishtirib, uning umumiy foydali ish koeffitsientini (FIK) aniqlash mumkin.
Yuklamani ob’ektivlashtirish: Trener uchun bu raqamlar “juda tez yugurdi” degan sub’ektiv bahodan ko‘ra, “759.3 Joule energiya sarfladi” degan aniq metrologik ko‘rsatkichni beradi [12, 13, 25,].
III. Ijtimoiy-psixologik va boshqaruv bloki. Garchi «Sport Science» modeli aniq fanlarga tayansa-da, Top-300 universitetlari sillabuslarida ijtimoiy komponent muhim o‘rin tutadi. Bunga sport sotsiologiyasi, etika va inklyuzivlik modullari kiradi. Bu esa sport mutaxassisini nafaqat «murabbiy», balki inson kapitalini boshqaruvchi «menejer-analitik» sifatida shakllantirishga xizmat qiladi [5, 6].
O‘zbekiston Respublikasining PF-5924-sonli Farmonida belgilangan raqamlashtirish vazifalarini bajarish uchun milliy o‘quv rejalariga yuqoridagi kabi biofizik va matematik modullarni kiritish maqsadga muvofiqdir [1,10]. Bu talabalarga OptoJump, GPS-trekerlar va AI-videoanalitika vositalari bilan professional darajada ishlash imkonini beradi [8, 9].
Sport ta’limining zamonaviy paradigmasi oddiy jismoniy tayyorgarlik tushunchasidan uzoqlashib, biologiya, fizika va axborot texnologiyalarini birlashtirgan kompleks ilmiy sohaga aylandi hamda jismoniy faollik inson kapitalining mehnat unumdorligini oshiruvchi asosiy omil sifatida tan olindi. Global miqyosda tan olingan universitetlar reytinglari ta’lim sifatini belgilovchi asosiy ko‘rsatkichga aylanib, butun dunyodagi institutlar uchun rivojlanish yo‘nalishini ko‘rsatib bermoqda. 
Markaziy Osiyo va Sharqiy Yevropada shakllangan an’anaviy sport maktablari bugungi kunda G‘arbning zamonaviy sport fani modeliga integratsiyalashish zaruriyatiga duch kelmoqda hamda bu jarayonda asosiy farq o‘lchovlar va natijalarni tahlil qilish usullarida namoyon bo‘lmoqda. Klassik sport o‘lchovlari o‘rnini endilikda biosensorlar va videoanalitika yordamida yuklamalarni uzluksiz kuzatib borishga asoslangan zamonaviy tizimlar egalladi. O‘zbekiston Respublikasida ushbu transformatsiya jarayoni davlat farmonlari va 2025-yilgacha mo‘ljallangan rivojlanish konsepsiyalari orqali mustahkamlandi hamda sohani raqamlashtirish bilan birga mutaxassislar bilimini xalqaro standartlarga moslashtirish asosiy vazifa etib belgilandi. Dunyoning eng kuchli universitetlari tajribasini o‘rganish esa ushbu strategik vazifalarni amalga oshirish va milliy sport ta’limini yangi bosqichga olib chiqish uchun zaruriy mexanizmlarni yaratish imkonini beradi.
Sport ta’limining zamonaviy paradigmasi tubdan oʻzgarib, u jismoniy tayyorgarlik boʻyicha amaliy fandan biologiya, fizika, sotsiologiya va axborot texnologiyalarini birlashtirgan kompleks ilmiy sohaga aylandi [13]. Ushbu transformatsiyaning markazida jismoniy faollikni aholi salomatligi va inson kapitalining yuqori mahsuldorligini ta’minlovchi asosiy omil sifatida tushunish yotadi. QS World University Rankings va ShanghaiRanking kabi global reytinglar ta’lim dasturlarining sifati hamda innovatsionligini belgilovchi asosiy koʻrsatkichlar boʻlib, butun dunyodagi institutlar uchun rivojlanish yoʻnalishini belgilab bermoqda [2, 14].
Markaziy Osiyo va Sharqiy Yevropada tarixan shakllangan jismoniy tarbiya nazariyasi va metodikasi maktabi bugungi kunda anglo-sakson modelidagi sport fani tizimiga integratsiyalashish zaruriyatiga duch kelmoqda [3, 4, 5, 6]. Asosiy farq oʻlchovlarga boʻlgan yondashuvda namoyon boʻladi, ya’ni klassik sport metrologiyasi vaqtni oddiy oʻlchashga tayangan boʻlsa, zamonaviy Gʻarb modeli biosensorlar va videoanalitika yordamida ichki hamda tashqi yuklamalarni uzluksiz monitoring qilishni koʻzda tutadi [8, 9, 12, 15].
Oʻzbekiston Respublikasida ushbu jarayon Prezident Sh.M. Mirziyoyevning PF-5924-sonli Farmoni va 2025-yilgacha moʻljallangan rivojlanish konsepsiyasi orqali institutsionallashtirildi [1, 10]. Mazkur hujjat sohani raqamlashtirish, ta’lim sifatini oshirish va mutaxassislar kompetensiyasini baholashning xalqaro standartlarini joriy etish boʻyicha ulkan vazifalarni belgilab beradi [11, 7]. Dunyoning eng kuchli 300 ta universiteti tajribasini tahlil qilish ushbu davlat vazifalarini amalga oshirishning aniq mexanizmlarini ishlab chiqish imkonini beradi.
Loughborough, Queensland va Toronto kabi yetakchi universitetlar oʻquv dasturlarini oʻrganish tabiiy va ijtimoiy fanlar oʻrtasidagi muvozanatni saqlaydigan modulli strukturani ochib beradi [3, 4, 5]. Ularning sillabuslarida sport metrologiyasi tavsifiy xarakterdan prognozlashtiruvchi xarakterga oʻtgan boʻlib, sportchining lahzali quvvatini aniqlash uchun  kabi fizik tenglamalardan foydalaniladi. Matematik modellashtirish va dinamik tizimlarni oʻrganish zamonaviy sport mutaxassisi uchun asosiy tayyorgarlik blokiga aylandi [12].
Sport metrologiyasining raqamli transformatsiyasi natijasida sun’iy intellekt va ashyolar interneti texnologiyalari ta’limning ajralmas qismiga aylandi [15]. Boʻlajak mutaxassislar kompyuter koʻrishi yordamida inson harakatlari biomexanikasini tahlil qilishni, GPS tizimlari orqali yuklamalarni monitoring qilishni va mashinali oʻqitish orqali jarohatlar ehtimolini bashorat qilishni oʻrganmoqdalar [8, 12, 7]. Bunday texnologik yondashuv talabalarning oʻz harakat texnikasini ob’ektiv ma’lumotlar asosida takomillashtirishiga va xalqaro miqyosda raqobatbardosh kadr boʻlib yetishishiga xizmat qiladi [9].
O‘zbekistonning 2020-yilda boshlangan keng ko‘lamli islohotlari mamlakatni jahonning yetakchi sport davlatlari qatoriga olib kirish uchun mustahkam poydevor yaratishga qaratilgan bo‘lib, bunda asosiy strategik yo‘nalish sifatida «2025-yilgacha jismoniy tarbiya va sportni rivojlantirish konsepsiyasi» belgilangan [1, 10]. Ushbu hujjatning tahlili shuni ko‘rsatadiki, milliy rivojlanish strategiyasi global tendensiyalar bilan chuqur sinxronlashgan holda, zamonaviy ilmiy yondashuvlarga asoslanadi [11].
Prezidentning PF-5924-sonli Farmoni 2025-yilga qadar aholini sport bilan qamrab olish darajasini 30 foizga yetkazish bo‘yicha aniq maqsadli ko‘rsatkichlarni belgilab bergan [1]. Ushbu maqsadga erishish uchun joriy etilayotgan «iste’dodlarni to‘rt bosqichli saralab olish» tizimi har bir tuman va shahar darajasida ob’ektiv metrologik standartlarni hamda zamonaviy nazorat usullarini tatbiq etishni talab qiladi [10].
Farmonning ilovasida ko‘rsatilgan hududlarni muayyan sport turlariga ixtisoslashtirish tartibi Avstraliya va Germaniya kabi davlatlarda muvaffaqiyatli qo‘llanilayotgan «ilg‘or tajriba markazlari» (Centers of Excellence) amaliyotiga to‘la mos keladi [4, 6]. 
Islohotlarning 2025-yilda belgilangan yangi bosqichi «maqsad – harakat – natija» tamoyili asosida yagona strategik rejalashtirish va monitoring tizimini joriy etmoqda [11]. Strategik islohotlar agentligi tomonidan o‘tkazilayotgan ta’lim standartlari auditi milliy tizimni xalqaro normalarga muvofiqlashtirishga xizmat qiladi. Bu jarayon nafaqat moddiy-texnik bazani yangilashni, balki tayyorgarlikning barcha bosqichlarida antidoping nazorati va zamonaviy sport tibbiyoti tizimlarini chuqur integratsiya qilishni o‘z ichiga oladi [11, 15].
Yevropa va Shimoliy Amerika universitetlarining sport sohasidagi ta’lim yondashuvlari o‘rtasidagi farqlar O‘zbekiston uchun maqbul ta’lim modelini sintez qilishda boy metodologik manba bo‘lib xizmat qiladi. Ushbu ikki xil maktab sport fanini turli strategik prizmalardan o‘rganish imkonini beradi.
Kyolndagi Germaniya sport universiteti (Deutsche Sporthochschule Köln) ekologiya, iqtisodiyot va sportni o‘zaro birlashtirgan o‘ziga xos dasturlarni, masalan, «Sport Tourism and Recreation Management» yo‘nalishini taklif etadi [6]. Ularning o‘quv rejalarida metrologiya fani nafaqat jismoniy o‘lchovlar, balki hududiy rejalashtirish va resurslarni boshqarish bilan ham chambarchas bog‘liqdir. Ushbu tajriba O‘zbekistonning tog‘li va rekreatsion zonalarida sport turizmini rivojlantirish hamda ushbu hududlarda inson salomatligini monitoring qilish kontekstida juda dolzarb hisoblanadi [11].
Shimoliy Amerika modelida, xususan Toronto universitetining «Bachelor of Kinesiology» (BKin) dasturida esa kuchli klinik yo‘nalish ustunlik qiladi [5]. Bu yerda talabalar anatomiya laboratoriyalarida bevosita tadqiqotlar o‘tkazadilar hamda birinchi yordam va reanimatsiya bo‘yicha majburiy sertifikatsiyadan o‘tadilar. Metrologiya ushbu modelda birinchi navbatda reabilitatsiya va kasalliklarning oldini olish uchun diagnostika vositasi bo‘lib xizmat qiladi [15].
Sillabuslarga «Psychology of Injury and Rehabilitation» (Jarohatlar psixologiyasi va reabilitatsiya) va «Adapted Physical Activity» (Moslashtirilgan jismoniy faollik) kabi kurslarning kiritilishi ta’limning yuqori darajadagi inklyuziv xarakterga ega ekanligini va ijtimoiy mas’uliyatni anglatadi [5, 13]. Bunday fanlararo yondashuv mutaxassisni nafaqat murabbiy, balki aholining barcha qatlamlari bilan ishlay oladigan sog‘liqni saqlash eksperti sifatida tayyorlashga xizmat qiladi.
Sohaning kelgusi o‘nyillikdagi rivojlanish yo‘nalishlari shaxsiylashtirish va barqaror rivojlanish tamoyillari bilan uzviy bog‘liq holda shakllanmoqda. Top-300 universitetlarining o‘quv dasturlariga sport nutrigenomikasi elementlari faol integratsiya qilinayotgan bo‘lib, kelajak sport metrologiyasida nafaqat jismoniy ko‘rsatkichlar, balki sportchining muayyan turdagi yuklamalarga genetik moyilligini o‘lchash ham fundamental qismga aylanadi [15].
Global iqlim o‘zgarishi sharoitida sport nazariyasi atrof-muhitning sportchi natijadorligiga ta’sirini chuqur o‘rganishni boshladi, xususan, Loughborough universiteti global isishning qishki sport turlari kelajagiga ta’siri bo‘yicha keng ko‘lamli tadqiqotlar olib bormoqda [3]. Bu kabi ekologik mas’uliyat tendensiyalari sport menejerlari va mutaxassislarining malakasiga mutlaqo yangi talablarni qo‘ymoqda.
Shu bilan birga, ta’limning gibrid formatlari va raqamli savodxonlik muvaffaqiyatning hal qiluvchi omiliga aylandi, bunda taktik qarorlar hamda texnik ko‘nikmalarni xavfsiz muhitda shakllantirish uchun VR-simulyatorlardan foydalanish jarohatlar xavfini minimallashtirishga va tayyorgarlik jarayoni samaradorligini maksimal darajaga ko‘tarishga xizmat qiladi [8, 12, 7].

XULOSA
Dunyodagi eng kuchli 300 ta universitetning oʻquv dasturlarini Oʻzbekistonning milliy sport strategiyasi bilan qiyosiy tahlil qilish natijasida ta`lim jarayoniga tatbiq etish uchun bir qator muhim xulosalar va amaliy tavsiyalar shakllantirildi. Birinchi navbatda, terminologik apparatni zamonaviylashtirish va metrologiyani tor tushunishdan voz kechib, «Sport tahliliyoti» (Sport Analytics) tushunchasiga oʻtish hamda oʻquv dasturlariga ma`lumotlarni qayta ishlash uchun Data Science va Python/R asoslarini kiritish zarur bo`ladi [8, 13]. Biofizik tayyorgarlikni kuchaytirish maqsadida biomexanika va mashqlar fiziologiyasi boʻyicha simsiz elektromiografiya hamda yuqori tezlikdagi kameralar bilan jihozlangan majburiy laboratoriya modullarini xalqaro standartlar asosida joriy etish tavsiya etiladi [9, 12].
Oʻzbekistonda paralimpiya sportining nufuzi ortib borayotganini inobatga olgan holda, barcha pedagogik sillabuslarga «Adaptiv jismoniy tarbiya» (Adaptive Physical Culture) modullarini integratsiya qilish ta`limning inklyuzivligini ta`minlaydi [5, 13]. Queensland universiteti tajribasiga tayangan holda, professional sport klublari va texnologik kompaniyalarda majburiy amaliyotni (Industry Placement) yoʻlga qoʻyish nazariya va amaliyot oʻrtasidagi uzviylikni ta`minlovchi muhim omil hisoblanadi [4, 11]. Islohotlarni raqamli monitoring qilish uchun katta ma`lumotlarga (Big Data) asoslangan KPI tizimini joriy etish esa 2025-yilgacha moʻljallangan konsepsiyaning ijrosini real vaqt rejimida kuzatish imkonini beradi [1, 10]. Ushbu yondashuvlarni hayotga tatbiq etish nafaqat kadrlar tayyorlash sifatini oshiradi, balki Oʻzbekiston sportining jahon maydonidagi uzoq muddatli raqobatbardoshligini kafolatlaydi.

Annotatsiya .   Mazkur   maqolada   jahon   sport   ta ’ limi   tizimining   raqamlashtirish   jarayonlari   sharoitida   sport   fanlari   bo ‘ yicha   xalqaro   ta ’ lim   dasturlarini   loyihalash   tajribasi   tahlil   qilinadi .  Tadqiqot   doirasida   Loughborough ,  Queensland   va   Toronto   universitetlari   o ‘ quv   dasturlari   qiyosiy   o ‘ rganilib ,  sport   nazariyasi   hamda   sport   metrologiyasini   o ‘ qitishdagi   zamonaviy   tendensiyalar   aniqlangan .  Kontent   va   bibliometrik   tahlil   natijalariga   ko ‘ ra ,  an ’ anaviy   sport   metrologiyasidan   sun ’ iy   intellekt   va   katta   ma ’ lumotlar   asosidagi   “ sport   faoliyati   tahlili ”  yo ‘ nalishiga   o ‘ tish   kuzatilmoqda .  Shuningdek ,  O ‘ zbekiston   sport   ta ’ limi   tizimida   raqamlashtirish   va   hududiy   ixtisoslashuv   orqali   xalqaro   standartlarni   joriy   etish   imkoniyatlari   asoslab   berilgan .  Xulosa sifatida  milliy dasturlarda  IT - kompetensiyalarni rivojlantirish va innovatsion modullarni joriy  etish zarurligi ta’kidlangan.  

 

Kalit   so ‘ zlar :  sport  fani (sport science), sport metrologiyasi, natijaviylik tahlili  (performance analysis), sportni raqamlashtirish, ta’lim dasturlari  (sillabus), xalqaro  standartlar.  

